dl

Pou Piblikasyon Imedya: 04/05/2022 GOUVENE KATHY HOCHUL

GOUVENE HOCHUL ANONSE ACHEVMAN DEVLOPMAN LOJMAN KI NAN PRI
ABODAB K| KOUTE 44 MILYON DOLA NAN ANSYEN SANT KOMESYAL
IRONDEQUOIT

Transfomasyon gwo magazen Sears vid la pou tounen 157 kay ki nan pri abodab
avek sévis sipo pou granmoun aje ki gen risk tonbe nan sitiyasyon sanzabri

Envestisman an ap konplete inisyativ "Finger Lakes Forward" lan — ki se estrateji
global rejyon an pou revitalize kominote yo ak devlope ekonomi an

Gouvené Kathy Hochul te anonse jodi a achevman devlopman lojman nan pri abodab ki
koute 44.3 milyon dola pou granmoun aje yo nan ansyen sant komesyal Irondequoit
nan Konte Monroe. Skyview Park Apartments gen ladan 157 kay pou adilt ki gen 55 ane
ak plis avek 78 apatman yo rezeve pou granmoun aje yo ki bezwen sévis sipo.

"Transfome Sant Komeésyal Irondequoit ki te vid depi lontan pou tounen nouvo kay pou
granmoun aje yo se yon envestisman enpotan ki pral benefisye kominote a pou plizye
ane alavni", Gouvéne Hochul te deklare. "Tout pwojé Skyview la mete aksan sou
potansyel ki egziste nan pwopriyete komesyal ki pa byen itilize yo ak kijan yo kapab
reyitilize yo pou benefisye rezidan ak biznis yo nan kominote nou yo. Lojman se yon
dwa moun epi nou pral kontinye sipote pwojé transfomate tankou Skyview Park
Apartments pou konbat kriz lojman an epi ede fé New York vin yon kote ki pi abodab
pou tout moun".

Skyview Park Apartments fé pati gwo plan Gouvéné Hochul la pou fé lojman pi abodab,
ekitab ak estab. Gouvéné a te entwodui epi garanti ak sikse, nan Bidjé Eta ki fek adopte
a, yon nouvo plan lojman konplé ki koute 25 milya dola, sou senk ane, ki pral ogmante
rezev lojman nan kreye oswa prezeve 100,000 kay abodab atrave New York ki gen
ladan 10,000 ak sevis sip0 pou popilasyon vilnerab yo., plis elektrifikasyon yon Iot
50,000 kay.

Devlopman an te transfome ansyen gwo magazen Sears la pou tounen 73 apatman epi
konstwi yon nouvo bilding kat etaj ki gen 84 apatman. Tout apatman yo se pou Nouyoke
ki gen 55 ane ak plis ki ap touche 60 pousan nan Revni Mwayen Zon lan oswa pi piti ke
sa.



78 apatman rezeve pou fwaye ki gen risk tonbe nan sitiyasyon sanzabri ki pral resevwa
sevis sipo sou plas ke pwogram ElderONE Rochester General Hospital founi. Sevis sa
yo jwenn finansman atrave Inisyativ Lojman Sipo Empire State epi se Depatman Sante
Eta New York ki administre yo.

Sevis yo gen ladan idantifye bezwen sante prime tout moun, pwogram asistans legal ak
finansye, pwogram repa ak nitrisyonél, pwogram konsey, asistans pou swen péesonel ak
swen lakay, kowodinasyon sévis ak fasilitasyon sevis medikal, sante konpotmantal
oswa sosyal, rekomandasyon moun ki elijib pou avantaj Medicare oswa Medicaid yo ak
transpo.

Rezidan yo gen akse a twa lakou anplenné ki gen espas jaden kominoté yo, de teras ki
gen griy pou babekyou, yon sal egzésis ak yon chanm kominoté. Apatman yo ekipe
avek yon sistem kod ijans ak ba sipo.

Bilding lan te konstwi pou reponn ak estanda Pwogram Nouvo Konstriksyon Altitid Ba
(Low-Rise New Construction Program) Otorite Devlopman ak Rechéch Enéji Eta New
York (New York State Energy Research and Development Authority, NYSERDA) pou
efikasite eneji. Karakteristik enéji ki efikas enkli aparey elektwo-menaje Energy Star,
sistem chofaj ak klimatizé ak ekleraj enteryé ak eksteryé Energy Star.

Rekoni tou kom Skyview on the Ridge, ansyen sant komésyal la kounye a abrite Sant
Kominoté Irondequoit 41,000 pye kare pou lwazi ak pwogram pou jen ak granmoun aje,
ansanm ak Isabella Graham Hart School of Nursing Rochester Regional Health la.

Devlopé Skyview Park Apartments se PathStone Development Corporation nan
Rochester, yon afilye PathStone Corporation.

Finansman Eta pou Skyview Park Apartments enkli 4.9 milyon dola obligasyon ki gen
egzanpsyon fiskal pemanan; Kredi Enpo Federal sou Lojman pou Moun ki gen Revni
Feb ki jenere anviwon 12.3 milyon dola nan fon pwop; ak yon 23 milyon dola adisyonél
nan sibvansyon ki soti nan Biwo Renouvelman Kay ak Kominote (Homes and
Community Renewal, HCR) Eta New York. Otorite Rechéch ak Devlopman Enéji Eta
New York (New York State Energy Research and Development Authority, NYSERDA)
te bay 134,200 dola pou sipo0. Vil Irondequoit te bay yon prim 100,000 dola Sibvansyon
Global pou Devlopman Kominote (Community Development Block Grant, CDBG) epi
Konte Monroe te bay yon prim 100,000 dola HOME.

RuthAnne Visnauskas, ki se Komisé Renouvéelman Kay ak Kominote yo, te
deklare, "Nan reyimajine espas komésyal obsolet tankou Sant Komesyal Irondequoit a,
nou kapab elimine degradasyon ak ranplase li avek kay abodab tré moden ki rann
kominote ak katye nou yo pi dinamik. Skyview Park Apartments bay yon lojman akeyan,
dinamik ak konfotab pou 157 fwaye ki gen ladan ekipman moden, sévis sip0 sou plas
pou sila yo ki bezwen yo ak aksé konvenab pou yon sant kominoté ki chaje ak aktivite
pou tout laj. Felisitasyon pou PathStone ak |0t patné yo pou achévman reyisi
devlopman anbisye sa ki pral benefisye Irondequoit pou plizye jenerasyon”.



Doreen M. Harris, Prezidan ak Direkté Egzekitif Jeneral nan Otorite Rechéch ak
Devlopman Enegji Eta New York la, te deklare, "Achévman Skyview Apartments asire
granmoun aje ki gen revni féb yo nan Konte Monroe jwenn aksé ak lojman nan pri
abodab ki gen sipo ki itilize teknoloji sou efikasite eneji pou yon espas pou Vviv Ki
konfotab ak izole. Pwoje sa se yon metafo pou fé pon pou tranzisyon nan engji pwop
nan konekte yon bilding aktyel ki reyitilize avek nouvo konstriksyon sou kote, ki
demontre pak imobilye Eta a, ansyen ak nouvo, kapab sipote angajman Gouvéné
Hochul pou rive genyen 2 milyon kay ki adapte ak klima".

Amy Casciani, Vis Prezidan Prensipal Devlopman Imobilye, PathStone, te deklare,
"Kom yon moun natif natal Irondequoit, reyamenajman bilding Sears la nan ansyen
Sant Komesyal Irondequoit degrade a te tre enpotan pou mwen, menm jan sa te ye pou
anpil 16t manm nan ekip amenajman nou an ki gen rasin yo nan Irondequoit. Se te yon
pwoje tré kreyatif ak inik men an menm tan yon apwoch tre nesesé pou abode bezwen
k ap grandi pou granmoun aje ki gen revni féb ak modere nan Konte Monroe yo. Mwen
felisite Konsey PathStone Development Corporation nou an pou sipo kontinyél yo pou
devlopman sa. Setenman, devlopman sa pat ap ka fét san sipo finansye Eta New York
atrave anpil biwo li yo, ansanm ak Vil Irondequoit ak Konte Monroe. Patenarya sevis
sipo avek Rochester Regional Health ofri opsyon pou viv endepandan pou 78 fwaye
granmoun aje ki frajil. Devlopman sa bay opsyon lojman kalite pou 157 lojman pou
granmoun aje ki kapab vyeyi lakay yo toutbon. Pou tout moun ki enplike nan devlopman
sa, mwen remesye nou pou volonte nou pou n panse odela!"

Bridgette Wiefling, MD, Direkte Antrepriz Medikal ak Vis Prezidan Egzekitif pou
Rochester Regional Health, te deklare, "Nan Rochester Regional Health, nou fyé pou
nou ede rezidan Skyview yo jwenn aksé ak kowodone sévis swen sannte ki enpotan.
Nan ede moun yo kenbe lojman estab ak resevwa sevis kle byen fasil, Skyview ede
abode kek nan deteminan sante sosyal ki pi enpotan pou kominote nou an. Nou pa ka
tann pou nou pran swen plis han vwazen nou yo atrave travay enpotan sa a.".

Reprezantan Joe Morelle te deklare, “Sa kapab se yon jounen pasyonan pou
kominote Irondequoit pandan n ap make yon |6t pa an avan nan transfomasyon ansyen
sant komesyal Irondequoit. Skyview Park Apartments pral bay sitwayen ki pi aje yo yon
opsyon lojman abodab ki pemeét yo vyeyi anplas nan kominote yo renmen, pandan y ap
reponn ak yon bezwen enpotan nan vil nou an ak pote lapé nan lespri fanmi yo. Mwen
rekonesan pou Gouvene Hochul ak anpil patné mwen yo ke travay di yo te rann pwojé
sa tounen yon reyalite epi te reyalize deviz Irondequoit pou li se yon vil pou tout lavi".

Senaté Eta a, Samra Brouk te deklare, "Transfomasyon espas sa pou tounen lojman
abodab pou granmoun aje yo demontre jeni ak dinamis nou kapab deplwaye pou
transfome espas yo nan kominote nou yo pou pi byen sévi zanmi, fanmi ak vwazen nou
yo. Gras ak envestisman Eta New York yo, kominote lokal nou an kapab benefisye
solisyon inovaté ki non selman abode espas vid yo men kreye tou yon resous kominoté
vital. Granmoun aje yo merite trete avek diyite epi mwen pa ka tann pou m defann 1ot
inisyativ yo pou asire yo gen sipo ak resous yo gen dwa ak yo".



Manm Asanble, Sarah Clark, te deklare, "Ansyen sant komesyal la isit la nan
Irondequoit kontinye jwenn nouvo objektif epi apatman yo nan Skyview se yon |0t anons
ki eksitan. Apatman sa yo ofri yon solisyon inik pou abode difikilte popilasyon granmoun
aje nou an fe fas nan bay lojman abodab ansanm ak sipo atravé pwogram ElderONE
Rochester General Hospital la pou abode bezwen sante, asistans finansye ak legal,
repa nitrisyonel, asistans swen nan kay, transpo granmoun aje nou yo ak yon bann 1ot
bagay anko. Mwen rete asire ke granmoun aje nou yo pral gen akse nan nouvo
etablisman fomidab sa ansanm ak seévis sipd enpotan nan lavi chak jou yo. Mwen fyé
pou m konte Eta New York kom yon patne nan pwojé sa. Mwen remesye w tou
PathStone, tout I0t patné nou nan gouvenman an epi an patikilye vil Irondequoit pou
envestisman nan Skyview Apartments".

Chef Egzekitif Konte Monroe a, Adam Bello te deklare, "Adilt ki pi aje hou yo merite
lojman kalite, nan pri abodab pou yo kapab pwofite lavi yo nan tout potansyeél yo - epi
mwen espesyalman kontan pou m we plis nan opsyon lojman sa yo nan houvo espas
renove a nan Skyview on the Ridge. Mwen remesye PathStone Corp. pou vizyon li pou
transfome sit sa pou tounen nouvo lojman pou rezidan nou yo. Epi, mwen remesye
Biwo Renouvélman Kay ak Kominote Eta New York la ak Ajans Finansman Lojman Eta
New York, Depamtan Sante Eta New York, Otorite Rechéch ak Devlopman Eneji ak
Gouvéneé Kathy Hochul pou sipo kontinyél yo anvé rezidan Konte Monroe yo".

Sipévize Vil Irondequoit, Rory Fitzpatrick, te deklare, "Nouvo Skyview Park
Apartments te transfome yon ansyen gwo magazen ki te vid pou tounen yon pwoje
lojman abodab nan kominote nou an, ki pote lojman nan pri abdodab pou granmoun aje
yo nan lrondequoit, ki ofri rezidan yo opsyon pou yo vyeyi lakay yo nan vil yo rele lakay
yo, pote nouvo lavi nan ansyen Sant Komésyal Irondequoit".

